
কুমু। তুমি ভারি ষ্টুপিড্ তাই রাগ্ছো। আমিতো সার্কাস কর্বোই, তবে সিস্টার ডিয়ারের বে, এই জন্যেই এতক্ষণ বাড়িতে আছি।

(নসের প্রবেশ।)


শশী। ও দিনু! এ যে আবাগের ব্যাটা নসে হে!


দিনু। বাঃ বাঃ! বড় ঠিক সেজেছে!


শশী। আরে সেজেছে কি? সেই আবাগের বেটা দেখ্চ না?


নসে। হাজরা মশায়! কনে তো দেখিয়েছেন, শিগ্গির সম্প্রদান করুন।


দিনু। ওহে শশী! আমি কিছু বুঝতে পার্চি নে।


শশী। আর বুঝ্বে কি, আমার গুষ্টীর পিণ্ডি! ও বেটা এ বুড়ীকে বিয়ে ক’রবে তবে ছাড়বে! ও আবাগের বেটা! তুই এই মাগীকে বিয়ে কর্বি নাকি?


নসে। মামা তার আর সন্দেহ রাখ?


দিনু। ও বাবু ও হাজরা মশায়! এখন আমি সব বুঝেছি। তুমি বড় মাগটীর বে দেবে? আর ছোটটির?


কুমু। আমি বরের নীলেম থেকে একটা দেখে শুনে নিয়ে আস্বো।


দিনু। ও বাছা এদিকে এসতো, এদিকে এসতো! বরের নীলেমটা কি শুনি?


নসে। দেখতে যাবেন, আপনাকে টিকিট্ দেবো।


শশী। ঐ নসে বেটা নীলেম করেছে। আমি বলি কিসের নীলেম!


দিনু। তবে চল আর কি, চুড়োন্ত হ’লো!

		 এই পাতা শেষ সম্পাদিত হয়েছে ০৭:২০টার সময়, ১১ নভেম্বর ২০২০ তারিখে।

